
Annotatsiya: Nutq nuqsonlari - bu insonning og'zaki yoki yozma nutqining to'g'ri 

shakllanmasligina emas balki buzilishi bilan bog'liq bo'lgan muammolar 

yig'indisixamdir. Ushbu maqolada nutq nuqsonlarining kelib chiqish sabablari keng 

tahlil qilinadi. Xususan, tug'ma va orttirilgan omillar, genetik moyillik, turli nevrologik 

kasalliklar, psixologik omillar hamda atrof-muhit ta'siri kabi sabablar ko'rib chiqiladi. 

Maqola nutq muammolari bo'yicha ilmiy-tadqiqot ishlari olib borayotgan 

mutaxassislar, logopedlar va ota-onalar uchun foydali bo'lishi mumkin. 

Abstract: Speech problems are a set of problems that are not related to the correct 

formation of a person's oral or written speech, but are associated with external 

problems. A comprehensive analysis of the causes of speech problems. from, 

congenital and acquired, congenital genetics, various neurological diseases, diseases, 

environmental influences, etc. are considered. The article may be useful for conducting 

research on speech problems, speech therapists and parents. 

Аннотация: Речевые расстройства – это совокупность проблем, связанных 

не с неправильным формированием устной или письменной речи человека, а с её 

нарушением. В данной статье представлен комплексный анализ причин 

возникновения речевых расстройств. В частности, рассматриваются такие 

причины, как врождённые и приобретённые факторы, генетическая 

предрасположенность, различные неврологические заболевания, 

психологические факторы и влияние окружающей среды. Статья может быть 

полезна специалистам, проводящим исследования в области речевых 

нарушений, логопедам и родителям. 

"Nuqson" so'zi har xil ma'nolarga ega bo'lib, umumiy ma'noda kamchilik, 

yetishmovchilikni bildiradi. Insonlar sog'ligidagi nuqsonlar tug'ma yoki orttirilgan 

bo'lishi mumkin. Nutq nuqsoni turlicha bo'lishi mumkin. «Ta'lim to'g'risida»gi 

O'zbekiston Respublikasi Qonunining 22-, 23- va 24-moddalarida, jumladan, jismoniy 

yoki psixik rivojla nishida kamchiliklari bo'lgan, shuningdek, uzoq muddat 

davolanishga ehtiyoj sezgan bolalar va o'smírlarga ta'lim-tarbiya berish, ularni 

davolash uchun maxsus ta'lim muassasalari tashkil etiladi, deb belgilab qo'yilgan.Bu 

nutq nuqsoniga ega bo'lgan bolalar uchun ham taalluqlidir.Nutq nuqsonini bartaraf 

qilishda bolalar bilan individual, guruhli mashg'ulotlar olib boriladi.Individual 

mashg'ulotlarda bolalarnining faqat nutq nuqsonlari ustida emas balki xotira turlari 

ustida ham ishlash kerak. Logopediya fanining o'rganish obyekti tug'ma yoki orttiril 

gan nutq nuqsoniga ega bo'lgan bolalardir.Logopsixologiya fanining predmeti 

doirasiga nutq nuqsoniga ega bo'lgan bolalarning psixik xususiyatlarini o'rganish va 

psixokorrek sion ishlarni tashkil etish jarayoni kiradi.Logopsixologiya fanining 

vazifalari: - turli nutq nuqsoniga ega bo'lgan shaxslarning psixik rivojla nish 

xususiyatlarini o'rganish; - nutq nuqsonlarining differensial diagnostika metodlarini ish 

lab chiqish; - nutq nuqsoniga ega bo'lgan bolalarning bilish faoliyatidagi 

kamchiliklarini o'rganish va bartaraf etish; - nutq nuqsoniga ega bo'lgan bolalarda 

hissiy-irodaviy sohani va shaxslararo raunosabatlardagi kamchiliklarni bartaraf etish 

me todlarini ishlab chiqish; - nutq nuqsoniga ega bolalarning bilish faoliyatidagi va 

hissiy irodaviy sohasidagi kamchiliklarning oldini olish va bartaraf etishga qaratilgan 

chora-tadbirlarni ishlab chiqish. Idrok qilishning fonematik buzilishi nutq nuqsoniga 

ega bolalarning hammasida kuzatiladi, bunda nutq-eshitish va nutq-harakat 

analizatorlari orasidagi bog'liqlik bo'lmasligi kuzatiladi. 

Nutq nuqsonlarining kelib chiqish sabablari 

Mutaxassislar nutqning o‘z vaqtida rivojlanmasligi yoki 

keskin   sekinlashuvining sabablari juda ko‘p ekanligini aniqlashgan. 

1.Homiladorlik davri (perinatal davri); 

2.Tug‘ruq davri (natal davri); 

3.Tug‘ruqdan keyingi davr (postnatal davr). 

Homiladorlik davrida turli xil kasalliklarni boshdan kechirish, turli xil 

infeksiyalar, intoksikatsiya, homila toksikozi, gepoksiya yoki kislorod yo‘qotish, qon 

bosimining oshishi, homilador ayol va homila qon guruhining mos kelmasligi. 

Homiladorlik paytida sigaret, alkogol va giyohvandlik moddalarini iste'mol kilish, o‘z-

o‘zini davolash, ya'ni ayrim dori-darmonlarni qabul qilish. Homiladorning homila 

uchun xavfli bo‘lgan joylarda ishlashi (radiatsiya). 

Tug‘ruq davrida akusherlik patologiyalari ya'ni, tos suyagining kichkinaligi, 

homilaning kindik o‘qiga o‘ralishi. Tug‘ruqdan oldin suv ketishi, homilaning noto‘g‘ri 

joylashishi, tug‘ruq jarayonida bosh miyaning jarohatlanishi, tug‘ruq jarayonidagi 

asfiksiya natijasida bolaning ko‘karib tug‘ilishi. 

Tug‘ruqdan keyingi davr - 1 yoshdan 3 yoshgacha bo‘lgan davrda bosh miyadan 

turli xil jarohatlarni olish, bosh miyadagi infeksiyalar, turli xil yuqumli kasalliklar 

sababli yuzaga keladi. 

Nutq nuqsonlarini tasniflashda birinchi navbatda bolaning ruhiy, aqliy va eshitish 

idroki tekshirib olinadi. Nutq nuqsonlari og‘ir-yengilligiga qarab guruhlarga ajratiladi. 

 Dislaliya – bu artikulyatsion apparat a'zolari normal innervatsiyasida yuzaga 

kelgan logopatsiya bo‘lib, asosan tovushlar talaffuzidagi kamchiliklar va ba'zan 

fonematik idrok rivojlanmaganligi bilan namoyon bo‘ladigan yengil nutq nuqsoni. 

 Dizartriya - bu artikulyatsion apparat a'zolari innervatsiyasining organik 

jarohatlanishi natijasida yuzaga keladigan og‘ir nutq nuqsoni bo‘lib, juft neyronlarning 

shikastlanishi natijasida yuzaga keladi. Falajlanish asosan bir tarafdan, chap yoki o‘ng 

tarafdan bo‘ladi. Bola tili asosan paretik falajlangan bo‘shashgan yoki spastik, ya'ni 

tarang falajlanishda bo‘ladi. 

Alaliya- bu bosh miyaning organik jarohatlanishi natijasida yuzaga keladigan 

og‘ir nutq nuqsoni bo‘lib, bu tashxis eshitishi va zakovati me'yorda bo‘lgan shaxslarga 

qo‘yiladi. Alaliya nutqning 3ta komponenti rivojlanmaganligi bilan namoyon bo‘ladi. 

Afaziya- bu bosh miyaning organik jarohatlanishi natijasida shakllangan nutqning 

yo‘qolishi. Bolalar afaziyasi tajribada kam uchraydi. Afaziya asosan insultdan keyin 

uchraydi. Bolalarda esa miya infeksiyalari, miya rivojlanishi davrida turli xil kuchli 

travmalar natijasida yuzaga keladi. 

Rinolaliya – bu inson nutqida tovushlarning burun orqalí noto'g'ri rezonanslanishi 

natijasida paydo bo'ladigan buzilishdir. Ushbu holatda og'iz va burun bo'shliqlari 

o'rtasida muvozanat yo'qoladi, bu esa talaffuzning o'zgarishiga olib keladi. Rinolaliya 

artikulyatsion apparat a'zolarida tug‘ma yoki orttirilgan nuqsonlarning bo‘lishi yoki 

artikulyatsion apparat a'zolarida burun, burun halqum sohasida falajlanishlarning 

kuzatilishi, burun suyagining qiyshayishi, burun sohasidagi turli xil o‘simtalar, 

odenoidlar, poliplar bo‘lishi natijasida yuzaga keladigan og‘ir nutq nuqsonlari 

hisoblanadi. 

Rinolaliyaning turlari: 

Ochiq rinolaliya: Burun orqali havo ortiqcha o'tadi, bu esa tovushlarni 

xiralashtiradi. Asosan yumshoq tanglay faoliyatidagi nuqsonlar bunga sabab bo'ladi. 

Yopiq rinolaliya: Aksincha, burun yo'llari to'silib, tovushlar kerakli darajada 

chiqmaydi. Natijada burun tovushlari ("m", "n") to'g'ri talaffuz qilinmaydi. 

Aralash rinolaliya: Bu turda yuqoridagi ikki shaklning belgilari aralash holda 

namoyon bo'ladi. Davolash jarayoni murakkabroq kechadi. 

Duduqlanish - bu og‘zaki nutq jarayonida artikulyatsion apparat a'zolari 

muskullarining tortishishi sababli og‘zaki nutqning tempritmik o‘zgarishi natijasida 

yuzaga keladi. 

Duduqlanish kelib chiqishiga ko‘ra 2 xil bo‘ladi: 

Nevrotik duduqlanish (logonevroz) bolaning kuchli ruhiy kechinmalari, stress, 

depressiya, qo‘rquv, haddan tashqari qattiqqo‘llik, chapaqaylikdan o‘ng qo‘lga 

o‘rgatish, oiladagi ikki tillilik, duduqlanuvchiga taqlid qilish natijasida. 

Nevrozsimon duduqlanish - bu bosh miyaning organik jarohatlanishi, bosh 

miyadagi turli xil o‘simtalar , dizartriya, tayanch harakat a'zolari kasalliklari, BSF 

natijasida. 

Duduqlanish o‘z vaqtida bartaraf etilmasa bolaning ruhiy rivojlanishiga salbiy 

ta'sir etadi. Bola o‘z fikrini mustaqil bayon eta olmasligi natijasida tengdoshlari bilan 

muloqotga kirisha olmaydi. 

XULOSA: Nutq kamchiligi o‘z-o‘zidan barham topmaydi, balki vaqt o‘tgan sari 

yanada mustahkamlanib, zo‘rayib boradi. Nutq kamchiligiga ega kishilar logopedik 

yordamga muhtoj bo‘ladilar. Uy sharoitida noto'g'ri munosabatlarning oldini olish, 

ortiqcha talabdan voz kechish. Bola nutqining vaqtincha to'xtashi yoki buzilishi bo'lib, 

uni erta bosqichda aniqlash va mutaxassislar yordamida to'g'ri yo'naltirish orqali 

bartaraf etish mumkin. Og‘ir nutq kamchiliklari bolaning nafaqat nutqiga, balki uning 

umumiy rivojlanishiga ham salbiy ta'sir ko‘rsatadi. Bolaning nutqi kechikayotganini 

yoki tovushlarni noto‘g‘ri talaffuz qilayotganini, duduqlanayotganini sezganingiz 

zahoti mutaxassislarga murojaat qilishingiz lozim. Muhimi, bolani tanqid qilmaslik, 

sabrli va mehribon munosabatda bo'lishdir.Qancha erta murojaat qilsangiz, nutq 

nuqsonlari shuncha samarali bartaraf etiladi.   

